
A ljak nua pulju

kasicuayan neka nutjakasizuazuanan tua tjasikavaljut, nu inika
mavavua a temalem tua lami, neka nutjakakesain. pai avan a sika
nasemturudje aravac a pacayan nua matjaljaljak a kakedryan, neka
nukipaquzepai, neka numagati a kilalaing tjayamadju, quzai anga nupacayan
nua matjaljaljak nu kakedriyan anan a mapuljat tiamadju, kipaula aravac a
kinakakedrianan.

kasicuayan izua a pacayan nua matjaljaljak kakedriyan anan
tiamadju a vavayavayan a matjelu, nekanga nukipaparangezan, nekanga nu
kasizuanan tua sikavaljut, pai saizua a senai a ““ a aljak nua pulju” a
mayatucu azua senai.

a~i anga aljak nua pulju naseman tjukez tua luseq a ljemita gadaw
sinicusu tua sinavidan ta gaung a gada, maru nakiledu tua kipaula tua
kinaikacauanan, ljemita tua lja vengin anga tua ljagadaw anga, pazangal
makakikaljava tua ljiya tua masulem, kinemnem tu kavalanga ljequ
kavalanga ngangai i kalevelevan, nu tja masulem tja mezangal a zemaing nu

tja salilim tja papuljat a semenai kakipapuljat tua varung.

kavalanga a hana a qungalj (kavaluan) i vavaw ta djeljeqi, nutja
vucelelj nutjasekuya tja valeljevelj tjananguaq a vinangaljan, nutja sekuya
nutja calisi tja kezeng a ginapuluan, kinemnem sagivu a kavalanga maru
vuljau a maka panapana nukakuljikuljian anga nua zaljum nukaljauraman,
tjara kitjaru pacai a kisusu tua pana pasa quvulj masa pakiljivak masa
kigagav tua nasi nimadju, kavalanga tumaqati a tja nasi a kiparu cuqu a
kasiw kumalji a izua semqgas kumalji aizua vencelug a kemapalak kumalji a
mapasaqetju satje peluseq a qaung a kipaula, kumalji a maru karuguan nua
liyaw a gaciljai a tjagulj, saka mabuljaljic saka macedap saka mapasagetj a
pedjamuq ulja kamayan itjen a nakiparu cuqu a kasiw itjen, inika
sinikakudan a aljakua nu masulem saka ljiya veneve sa kapucemel a pigai
lipelipen a napenasagetju a gaciljai sa veve sa remici sa tja uveleng a
gapulu. aicu a senai matu lemangedangeda itjen tua semenasenai a
gayagaygm a maka vavavavaw tua kasiw i cemcemel, ramulju a tjavarung,
sadjelu a tjavinarungan, maru namatjeveng a tjakakakaka tua tjakipavala tua

kipaula nua aljak nua pulju.

